
,

   Карар                                                                                     Решение 
   № 2-35                                                                                 от «31» октября  2019 г.
«2018-2020 елларга Мамадыш муниципаль районында террорчылыкны һәм экстремизмны профилактикалау» муниципаль программасы чараларын тормышка ашыруның барышы турында 
          «Терроризмга каршы тору турында» 2006 елның 6 мартындагы 35-ФЗ номерлы Федераль закон,  «Татарстан Республикасында дәүләт милли сәясәте Концепциясе турында» Татарстан Республикасы Президентының 2013 елның 26 июлендәге ПУ-695 номерлы Указы, «2014-2020 елларга Татарстан Республикасында дәүләт милли сәясәтен гамәлгә ашыру» Дәүләт программасын раслау турында» Татарстан Республикасы Министрлар Кабинетының 2013 елның 18 декабрендәге 1006 номерлы карары, Мамадыш муниципаль районы Уставы нигезендә, «2018-2020 нче елларга Мамадыш муниципаль районында терроризмны һәм экстремизмны профилактикалау» муниципаль программасы чараларын гамәлгә ашыруның барышы турында район башлыгы ярдәмчесе, Мамадыш муниципаль районының терроризмга каршы комиссиясе секретаре докладын тыңлаганнан соң, һәм  Мамадыш муниципаль районы территориясендә терроризм һәм экстремизмга каршы көрәш, аның күренешләренең нәтиҗәләрен киметү һәм (яки) бетерү буенча профилактик эш алып бару максатларында, Мамадыш муниципаль районы Советы КАРАР КАБУЛ ИТТЕ:
1.«2018-2020 елларга Мамадыш муниципаль районында терроризм һәм экстремизмны профилактикалау» муниципаль программасы чараларын гамәлгә ашыруның барышы турында мәгълүматны игътибарга алырга.
2.Әлеге Программаны үтәүче муниципаль район җирле үзидарә органнары, муниципаль район Башкарма комитеты бүлекләре һәм учреждениеләре җитәкчеләренә Татарстан Республикасы Мамадыш муниципаль районының терроризмга каршы көрәш комиссиясе секретаренә терроризмга каршы тору комплекслы планының тиешле пунктларын үтәү һәм аларның үтәлеше турында мәгълүматны үз вакытында бирү буенча оештыру-гамәли чараларны гамәлгә ашыруны тәэмин итүне   тәкъдим итәргә. 
3.Мамадыш муниципаль районы Башкарма комитетына мәгълүмат-пропаганда төркемнәре эшен дәвам итәргә, шул исәптән гражданнарда терроризм һәм экстремизм идеологиясен кабул итмәү буенча эш алып бару буенча да. 
4.Россия Федерациясе Эчке эшләр министрлыгының Татарстан Республикасы Мамадыш районы буенча бүлегенә Мамадыш муниципаль районының террорга каршы комиссиясе каршындагы «аерым игътибар» төркеменә керүче затлар белән эшләү буенча ведомствоара эшче төркем белән берлектә муниципаль район территориясендә яшәүче һәм терроризм идеологиясенең йогынтысына аеруча нык дучар булган затлар турындагы мәгълүматны даими анализлау эшен дәвам итәргә, хәвеф төркеменә керүче затларга адреслы профилактик йогынты ясау чараларын эшләү буенча эшне дәвам итүне тәкъдим итәргә. 

5. Район халкының социаль төркемнәрдә деструктив, экстремистлык һәм терроризм юнәлешендәге активлыгын исәпкә алу максатларында, «Татмедиа» ААҖ филиалы «Мамадыш-информ» директорына муниципаль район Башкарма комитетының җәмәгатьчелек һәм ММЧ белән элемтәләр секторы белән берлектә Интернет челтәрендә социаль төркемнәрнең муниципаль сегментын мониторинглау буенча системалы эшне дәвам итәргә тәкъдим итәргә.
6.Районның авыл җирлекләре башлыкларына авыл җирлекләре территориясендә терроризм һәм экстремизмны профилактикалау буенча чараларның тулы күләмдә үтәлешен оештырырга, шул исәптән, халык белән уяулыкны арттыру буенча, җирлек территориясендә чит һәм шикле затларның законсыз яшәү предметына торак пунктларда хуҗасыз йортларны тикшерү буенча, традицион булмаган дини агымнарны пропагандалаучы, экстремистик эчтәлектәге әдәбиятны таратучы затларны ачыклау буенча, әлеге фактлар турында хокук саклау органнарына үз вакытында хәбәр итеп тору буенча эшне оештыруны тәкъдим итәргә.

7.Мамадыш муниципаль районының финанс-бюджет палатасына ел саен район бюджетын формалаштырганда 2018-2020 елларга Мамадыш муниципаль районында Терроризм һәм экстремизмны профилактикалау буенча муниципаль программа чараларын гамәлгә ашыруга акча карарга.
8.Әлеге карарны Мамадыш муниципаль районының рәсми сайтында http://mamadysh.tatarstan.ru веб-адрес буенча, Татарстан Республикасы Муниципаль берәмлекләре порталында «Интернет» мәгълүмат-телекоммуникация челтәрендә һәм Татарстан Республикасының рәсми хокукый мәгълүмат порталында (pravo.tatarstan.ru)  игълан итәргә.
      9.Әлеге карарның үтәлешен контрольдә тотуны район башлыгы урынбасары, муниципаль район Советы Рәисе урынбасары Р.Р. Сәмигуллинга йөкләргә.
Район Башлыгы,  

муниципаль  район

Советы рәисе       

          
                     

         А.П.Иванов

